                                              ԵԶՐԱԿԱՑՈՒԹՅՈՒՆ
«ՀԻԴՐՈ ԿՈՐՊՈՐԱՑԻԱ» ՓԲԸ ԿՈՂՄԻՑ ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՇՐՋԱՆԱԿՆԵՐՈՒՄ ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏՄԱՆ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՄԱՍԻՆ ՆԵՐԿԱՅԱՑՎԱԾ ՀԱՅՏԻ ՎԵՐԱԲԵՐՅԱԼ

Ղեկավարվելով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշմամբ և հաշվի առնելով «Հիդրո Կորպորացիա» ՓԲԸ կողմից ՀՀ կառավարության 2015 թվականի սեպտեմբերի 17-ի №1118-Ն որոշման շրջանակներում մաքսատուրքերից ազատման արտոնությունից օգտվելու մասին ներկայացված հայտն, ինչպես նաև շահագրգիռ մարմիններից ստացված կարծիքները` «Հիդրո Կորպորացիա» ՓԲԸ կողմից կողմից գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնությունից օգտվելու համար ներկայացված հայտի վերաբերյալ ՀՀ էկոնոմիկայի նախարարությունը հայտնում է հետևյալը.
«Հիդրո Կորպորացիա» ՓԲԸ կողմից ներկայացվել են հետևյալ փաստաթղթերը`
1) Դիմում
2) Ներդրումային ծրագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 1 ձևի, ինչպես նաև լրացուցիչ տեղեկատվություն ծրագրի վերաբերյալ` հայտատուի հայեցողությամբ
3) Տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկը և դրանց տեխնիկական բնութագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 2 ձևի
4) Հայտարարություն՝ ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը և (կամ) հումքն ու նյութերը բացառապես Հայաստանի Հանրապետության տարածքում օգտագործելու մասին` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 3 ձևի: 
Հայաստանի Հանրապետության կառավարության 2014 թվականի մարտի 27-ի թիվ 442-Ն որոշմամբ հաստատված 2014-2025 թվականների հեռանկարային զարգացման ռազմավարական ծրագրի 315-րդ կետի առաջին ենթակետով կարևորվում է վերականգնվող էներգառեսուրսների առավելագույն օգտագործումը:
 Էլեկտրաէներգիայի արտադրության համար, ընկերությունը կառուցել է ՓՀԷԿ Արգիչի գետի վրա, որը հանդիսանում է 9950 կվտ/ժ դրվածքային հզորությամբ և 9500կմ երկարությամբ խողովակաշարով ՀԷԿ:
«ԱՐԳԻՉԻ» ՓՀԷԿ-ի շահագործման ծրագրով նախատեսված է արտադրել 30 500 000 կվտ/ժ տարեկան էլեկտրաէներգիա, որը «Էներգետիկայի մասին» ՀՀ օրենքի և ստացված լիցենզիայի և դրան համապատասխան կնքված պայմանագրի ուժով կարող է վաճառվել միայն ՀՀ տարածքում` համապատասխան օպերատորին` Հայաստանի էլեկտրական ցանցեր ՓԲԸ-ին: 
Ծրագրով նախատեսված արտադրանքի ծավալները կկազմեն 869 372 000 ՀՀ դրամ:
 «Արգիչի» ՓՀԷԿ-ի կառուցման և շահագործման համար ընդհանուր թվով իրականացված ներդրումների ծավալը կազմում է 4 150 000 000 ՀՀ դրամ, որի մի մասն իրականացվել է սեփական միջոցների հաշվին, իսկ հիմնական ծավալը վարկային միջոցների հաշվին: Ծրագրի ընթացքում կստեղծվի 25 աշխատատեղ՝ 90 000 միջին աշխատավարձով։
[bookmark: _GoBack]Փոքր հիդրոէլեկտրակայանի  շահագործման համար կառուցվել է խողովակաշար ապակեմանրաթելային «JRP» տեսակի խողովակներից, որոնք ներմուծվել են Թուրքիայի Հանրապետությունից: Հաշվի առնելով կառուցված «Արգիչի» ՓՀԷԿ-ի աշխարհագրական դիրքը, առկա բնակլիմայական պայմանները, ինչպես նաև ջրի համապատասխան ճնշումը, ընկերության համար անհրաժեշտ էր ձեռք բերել եվրոպական չափանիշների և համապատասխան որակական հատկանիշներ ունեցող խողովակներ: Նկատի ունենալով այն հանգամանքը, որ ԵԱՏՄ անդամ պետություններում արտադրվող ապակեմանրաթելային խողովակները համապատասխանում են աշխարհում գործող երկու ստանդարտներից մեկի` ռուսական ստանդարտներին, որոնք նպատակահարմար չէին և ռիսկային են սույն ծրագրի իրականացման համար, այդ կապակցությամբ ընկերությունը գտնելով եվրոպական ստանդարտներին համապատասխանող առավել մատչելի տարբերակը Թուրքիայի Հանրապետությունից ներմուծել է 1400մմ տրամագծով 1 025 368.65կգ քաշով ապակեմանրաթելային խողովակներ, որոնց որակական հատկանիշները և համապատասխան ստանդարտների առկայության պայմաններում կարող էր ապահովվել ջրի համապատասխան ճնշում:
Հաշվի առնելով վերոգրյալը և ամփոփելով շահագրգիռ մարմիններից ստացված կարծիքները` նպատակահարմար ենք գտնում բավարարել «Հիդրո Կորպորացիա» ՓԲԸ կողմից ներկայացված հայտը, որը համապատասխանում է ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին:


